
				এই পাতাটির মুদ্রণ সংশোধন করা প্রয়োজন। 
*点 বাংলার পুরনারী
“মুল্লুক ভাঙ্গিয়া তারা পাগল হইয়া ফেরে।
cकभन्न शिश्, ८यांद्र ब्रांत्रिांद्र निळू १'tद्ध ॥ তার মুণ্ড কাট্য ফেলামু সায়রের মাঝে। তা’ নইলে পারাপার নাহি এই কাজে ৷ জঙ্গলবাড়ী সহর ভাইঙ্গা করব গুড়া গুড়া । ইহার শাস্তি দিতে হবে মোদের আচ্ছা কার্যা ৷ রাজার লাগিয়া তারা পাগল হৈয়া ফেরে। কতক গিয়া দাখিল হৈল জঙ্গলবাড়ী স’রে ॥”
দশ-ফলকযুক্ত বর্ষা, রাম-কাটারি, বল্লম ও ধনুৰ্ব্বাণ লইয়া ত্ৰিশ হাজার বাছাই-করা গাড়ো সৈন্য বিদ্যুৎ বেগে ছুটিল। পাহাড় হইতে যেন প্ৰচণ্ড বেগে ঢল নামিয়া আসিল। চামুণ্ডার দলের মত ভীষণ-দর্শন এই ক্ষিপ্ত গাড়ো-সৈন্য জীবনপণে তাহাদের রাজাকে উদ্ধার করিতে ছুটিয়াছে। তাহাদের উদণ্ড-তাণ্ডবে পদভরে ধরিত্রী মুহুমুহু কম্পিত হইতে ढाब्लि ।
পূর্বেই বলিয়াছি, দেওয়ান ইশা খা খুব ফন্দীবাজ যোদ্ধা। তিনি তাহার রাজধানী জঙ্গলবাড়ী সহর এমন সুরক্ষিত করিয়া রাখিয়াছিলেন যে কাহার সাধ্য তথায় প্ৰবেশ করে ? সহরের চতুর্দিক ব্যাপিয়া পরিখাটি ( গাঙ্গিনা। ) বিশাল ও অতল-স্পর্শ। গাড়োরা সেই পরিখার উত্তর পারে জঙ্গলে আসিয়া পরিখা দেখিয়া স্তম্ভিত ও হতবুদ্ধি হইয়া দাড়াইল। পরপারে লক্ষ সৈন্য পাহারা দিতেছে, তাহদের অস্ত্ৰ-শস্ত্রের অবধি নাই। বন্দুকধারী এই সকল শিক্ষিত সৈন্যের সঙ্গে বর্ষা ও বল্লম লইয়া তাহারা কি করিবে ? গাড়োরা তাহাদের দেশের বেগবতী পাহাড়িয়া নদী সঁতড়িয়া পার হইতে পারে, সে হিসাবে এই গাঙ্গিনাটি বিরাট হইলেও দুর্লংঘ্য নহে। কিন্তু গাঙ্গিনার মধ্যে ইশা খাঁ বড় বড় হাঙ্গার-কুমীর রাখিয়া দিয়াছেন, সেই জলে নামিয়া স্নান করিতে বড় বড় যোদ্ধারাও সাহস করে না । একদিকে পরিখা সেই সকল করালদংষ্ট্রা, হিংস্ৰ জন্তুতে পূর্ণ,-অপর পারে ইশা খাঁর দুৰ্দ্ধৰ্ষ সৈন্য।
তাহারা সারাটি দিন সেই জঙ্গলের মধ্যে লুকাইয়া থাকিয়া নানারূপ উপায় উদ্ভাবন করিতে লাগিল, কিন্তু কোনটিই মনঃপুত হইল না। অবশেষে

